
Тақриз 
ба автореферати диссертатсияи Назарзода Ҷумахон Шамс дар мавзӯи 
«Таърихи гиб ва тандурустӣ дар Ҷумхурии Тоҷикистон дар замони 
истиқлолият» барои дарёфти дараҷаи илмии номзади илмҳои таърих аз 
рӯйи ихтисоси 07.00.10 -таърихи илм ва техника (илмҳои гаърих)

Рисолаи диссертатсионии Назарзода Ҷумахон Шамс, бешубҳа, ба яке аз 

масъалаҳои муҳими таърихи илм ва техника таърихи тиб, ба хусус таърихи 

тиб дар Ҷумҳурии Тоҷикистон бахшида шудааст.

Муҳимияти тадқикот бо он асоснок карда мешавад, ки тоҷикон ҳамчун 

халқи қадимтарини Осиёи Миёна дар баробари ҳиссаи арзишманд 

доштанашон дар соҳаҳои мухталифи шлму фарҳанги ҷаҳонӣ, назму наср, 

таъриху фалсафа, инчунин дар ташакул ва инкишофи илми тиб ҳиссаи 

арзишманде доранд. Муаллифи рисола дуруст қайд мекунад, ки тандурустӣ 

нисбат ба ҳамаи дигар соҳаҳои тамаддуни башарӣ бо назария ва амалияи худ 

ба илм бештару заруртар алоқаманд буда, ба дастовардҳои таҳқиқотии худ 

такя мекунад. Мубрамияти мавзӯъ инчунин дар он зоҳир мегардад, ки дар 

таърихи тамаддуни ҷаҳонӣ таърихи тиб ва тандурустии ниёгони тоҷикон ва 

хусусан Тоҷикистони соҳибистиқлол тамоман камомӯхта ва дар баъзе маврид 

тамоман наомӯхта ба ҳисоб меравад.

Рисола ғайр аз арзиши илмӣ-назариявӣ, маърифатӣ, инчунин аҳамияти 

амалй дорад.

натиҷаҳои тадқиқотро ҳангоми таълифи тадқиқоти ҷамъбастӣ оид ба 

таърихи тиб ва тандурустӣ дар Тоҷикистон ва берун аз он, ҳангоми 

хондани фанҳои элективӣ ва курсҳои махсус дар донишкадаву 

донишгоҳҳо ва коллеҷҳои тибби кишвар, хусусан ҳангоми хондани 

курси “таърихи тиб” метавон истифода бурд.

- натиҷаи омӯзиш метавонад дар шакли мақолаҳои илмӣ, илмию методӣ 

барои донишҷӯёну унвонҷӯён, магистрантон ва докторантони РЫЭ барои 

навиштани рисолаҳои тахассусӣ хизмат кунад;

- инчунин натиҷаи корро омӯзгорони мактабҳои таҳсилоти умумӣ ва 

устодону омӯзгорони муассисаҳои таҳсилоти олию миёнаи махсуси 



кйшвар ва ҳамчунин кормандони соҳаи тиб метавонанд дар фаъолияти 

ҳамарӯзаи худ истифода баранд.;

- аз натиҷаи таҳқикот, албатта дар навиштани монографияҳо ва 

маҷмӯаҳои тахассусӣ муҳакқиқони соҳаи таърихи тиб метавонанд васеъ 

истифода баранд.

Тавсияҳои муҳаққиқ оид ба истифодаи амалии натиҷаҳояш ҷолиб аст 

ба ин мазмун:

- мазмун ва ҷойи маводи таърихӣ-тиббӣ доир ба омӯзиши тиб ҳамчун 

воситаи тарбияи ахлоқии хонандагон мутобиқ ба талаботҳои муосири илми 

педагогика муайян карда шуданд;

- таҳлили муқоисавии низомҳои тарбиявии маълумоти муосир ва 

маълумоти донишмандон-табибони асримиёнагии форс-тоҷик;

- ғояҳои иҷтимоӣ ва ахлоқии таълимоти табибони асримиёнагии форс- 

тоҷик дар матни фаъолиятҳои назариявӣ ва амалии онҳо.

Истифодаи маводи таърихӣ-тиббӣ дар таълими тиб ба мақсади васеъ 

кардани донишҳои тиббӣ ва таърихӣ, инчунин тарбияи ахлоқии донишҷӯён, 

ки онҳоро метавон зимни таҳияи тавсияҳои таълимӣ ва методӣ доир ба 

курсҳои “таърихи тиб” ва “этикаи тиббӣ бо мазмуни таърихӣ” мавриди 

истифода қарор дод. Истифодаи саривақтии маводи таърихӣ-тиббӣ дар 

ҷараёни таълими масъалаҳои тиббӣ ба баланд бардоштани сатҳи дониши 

донишҷӯён таъсири мусбат расонида, ба амиқ шудани дониши онҳо, васеъ 

шудани ҷаҳонбинӣ ва инкишофи рафтори этикӣ мусоидат мекунад. 

Натиҷаҳои таҳқиқот метавонад ҳангоми таҳияи барномаҳои таълимӣ ва 

тавсияҳои методй ҳам барои муаллимони коллеҷҳои тиббӣ ва ҳам барои 

устодони муассисаҳои таҳсилоти олии касбии тиббӣ мавриди истифода қарор 

бигиранд. Маводи диссертатсия метавонад ба бакалаврон, аспирантон, 

докторантон, ва унвонҷӯён, ки дар ихтисоси таърихи тиб таҳсил мекунанд, 

кумаки амалӣ ва методӣ бирасонанд.

Бояд тазаккур дод, ки таҳқиқоти мазкур дар таърихи навини 

Тоҷикистон яке аз аввалинҳо доир ба таърихи илми тиб ба ҳисоб меравад ва 



/
бо эълон шудани бистсолаи омӯзиш ва рушди илмҳои табиатшиносӣ ва дақиқ 

барои солҳои 2020-2040 дархури ҳадафҳои имрӯзаи илм ва маорифи 

Тоҷикистон мебошад.

Диссертант, шумораи кофии корҳои чопии илмӣ-методӣ дорад. Аз 12 

нашрияи ӯ 7-тояш дар маҷалаҳои тақризшавандаи КОА назди Президенти 

Тоҷикистон ва КОА Федератсияи Русия чоп шудаанд.

Мазмуни рисола бо фишурдаҳои он, ки ба забонҳои тоҷикӣ ва русӣ 

таълиф шудаанд, мувофиқати пурра дошта, мундариҷаи корро якҷоя бо 

мақолаҳои таълифнамудаи унвонҷӯй пурра инъикос мекунанд. Автореферат 

бо забони фаҳмои илмӣ навишта шуд^аст.

Зимни таҳлили мӯҳтавои автореферат ба хулоса омадан мумкин, ки 

рисолаи диссертатсионии Назарзода Ҷумахон Шамс кори тадқиқотии дар 

доираи мавзӯъ ба итмомрасида ба ҳисоб меравад. Ҳаҷми корҳои тадқиқотӣ, 

амиқии таҳлили натиҷаҳо ва хулосаҳои илмии диссертант ба талаботи КОА 

назди Президенти Тоҷикистон оиди рисолаҳои номзадӣ ҷавобгӯ мебошад ва 

унвонҷӯ сазовори унвони номзади илмҳои таърих аз рӯи тахассуси 07.00.10 - 

Таърихи илм ва техника (таърихи тиб) мебошад.

Доктори илмҳои таърих, профессори 

кафедраи “таърихи халқи тоҷик”-и ДДК , ,

ба номи Абуабдуллоҳ Рудаки Абдуллоев Маҳмуд Холович

Имзои профессор \1.Х.Абдуллоевро:'1дсдик мекунам:

Амиров Ф.А.


